
 

 

د لمر راختوپه رڼا کې

دا د یوې کوچنی نجلۍ د ښوونځي د لومړۍ ورځې په هکله یوه کیسه ده.  د لومړۍ ورځې په
سهار، هغه ډېره خوشحاله او هیجاني وه. آیا هغه به  ښوونځي ته  د چمتو کېدو لپاره

ټول شیان په یاد ولري؟

د لمرراختو په رڼا کې
لیکوال: شنون ډېوېډ
انځورګر: پرومینا شرېښته
ژباړه: درخت دانش کتابتون
ژباړونکی: محب الرحمن محب

سپوږمۍ تېره شپه تر ډېره دمه ويښه پاتې شوه، ځکه چې هغه خوشحاله وه. د هغې مور
هغې ته ویېلي وو چې هغه به سبا ورځ ښوونځي ته ځي

نن یو ښکلی سهار و. لمر ځلېده. د سپوږمۍ مور چرګانو ته دانه ورکړې وه. غوا هم په
ارامۍ څرېده.

بهر ځینې چرګانواو سپي لوبې کولې. سپوږمۍ هغوی ولیدل او موسکۍ شوه. 

خوسکي د خپلې مور شیدې رودلې. سپوږمۍ له ځانه سره فکر وکړ: (زه هم باید یوڅه شیدې
وڅښم.)

هغه بهر لاړه او خپل لاسونه او مخ یې پریمینځل او خپل غاښونه یې بورس کړل. 

سپوږمۍ خپلې مور ته نږدې شوه او ویې پوښتل: (مور جانې، آیا زه لږ څه شیدې اخیستلی
شم؟)
مور یې وویل: (لورې، شیدې په پخلنځي کې دي. شاید سړې شوې وي. ژر لاړه شه او ویې
څښه. وروسته به دې نوکان لنډ کړم.) 

څنګه چې سپوږمۍ له پخلنځي راګرځي، هغې خپله خوله پاکوله. 
(ګرانې دلته راشه، زه به دې نوکان واخلم.)
(مورې، ویښتان مې هم چوټي کوې؟)
مور یې وویل: (له خپلې خور دې غوښتنه وکړه، زه باید خواړه پاخه کړم.)

سپوږمۍ ترې وپوښتل: (ګرانې خورې، زما ويښتان چوټي کوې؟)
خور یې سر وخوځاوه او ویې ویل: (سپوږمۍ ته به نن ډېره ښه ښکارې.)
سپوږمۍ وپوښتل (رښتیا وايې خورې؟). خور یې سر وخوځاوه او ویې خندل.

                            10 / 30



 

  
سپوږمۍ بهر ووتله او له وزې یې وپوښتل: (نن څنګه معلومیږم؟)
وزې ټوپ ووهه او شیشنېده. 
هغه سپین چرګ ته ورغله او ترې ویې پوښتل: (زه نن څنګه معلومېږم؟) 
هغه هم په هیجان سره غږ وایست او وزرونه یې وخوځول. 

سپوږمۍ خوسکي ته ورغله او ترې ویې پوښتل: (نن څنګه معلومېږم؟) . خوسکي په
خواږه غږ رمباړې کړې. 

سپوږمۍ پاپي ته نږدې شوه او ترې ویې پوښتل. (نن څنګه معلومېږم؟)
پاپي په خوشحالۍ سره ورته وغپل. 

د سپوږمۍ مور له هغې وغوښتل چې خپل یونیفورم په ځان کړي. 

سپوږمۍ په چټکۍ سره خپل نوی یونیفورم په ځان کړ. د هغې مور دغه یونیفورم همدا پرون
ګنډلې وو. 

په همدې وخت کې د سپوږمۍ پلار له بهر څخه راغئ. هغه وویل: (زما ګرانې لورې، ته
خوډېره پاکه او ښوونځي ته چمتو ښکارې.) 
(همداسې ده پلاره؟!)
(همداسې ده !)

(خو پرون مې چې بوټ درته اخیستي هغه چېرې دي؟)
سپوږمۍ ویل: (اوه پلاره، له یاده مې ووتل چې په پښو یې کړم. اوس به یې په پښو کړم.)
پلار یې وویل: (ډېر ښه)

سپوږمۍ د خپلو بوټونو له پښو کولو وروسته سپينې چرګې، اوزې او پاپي ته ورغله. له
هغوی څخه یې وپوښتل، (زما ملګرو دا بوټ مې پلار ماته رانیولي. نه ځلیږي؟)
ټولو خپل غږونه وایستل او سپوږمۍ فکر وکړ چې هغوی (هو) ځواب ورکړ. 

سپوږمۍ ښوونځي ته د تګ لپاره په بیړه کې وه. 
تیره ورځ چې هغه د ښوونځي لیدلو ته تللې وه، د هغې ښوونکي هغه ډیره خوښه شوې
وه.ښوونکي یې ترې غوښتي و چې په وخت راشي. 
خور یې غږ پرې وکړ: (سپوږمۍ! آیا تا خپلې نوې کتابچې، کتابونه او قلمونه په خپل نوي بکس
کې اچولي دي؟)

(اوه! نه! هغه مې په بستر کې پرېښي دي. زه به خپل بکس ژر جوړ کړم.)
سپوږمۍ خپل د کتابونو بیګ په شمول د خواړو بکس او اوبو بوتل وتړلو. 

بالاخره سپوږمۍ د ښوونځي تګ ته چمتو شوه. خو یو وروستی شی ترې له یاده وتلي وو. 

                            21 / 30



 

  
د سهار چای! سپوږمۍ له خپلې خور سره کېناسته او خوراک یې پیل کړ. 
(خورې، ښوونځي ته د تیاري نیولو پر مهال مې هېر کړل چې خپل د سهار چای وڅښم.
په هرحال، که چېرې وږې شوم، زه مې په بیګ کې ناشتا لرم)
خور یې ځواب ورکړ: (ستا به بکس کې خواړه له مناسبو خواړو سره سم نه دي.)

خور یې سپوږمۍ ښوونځي ته بوتالله، په داسې حال کې چې له لاسه یې نیولې وه. هغوی د لمر
په وړانګو کې قدم وهلو. 
سپوږمۍ خپل خوسکي، سپین خوراس، اوزې، پاپي او چرګانو سره مخه ښه وکړه. هغې
ژمنه وکړه چې له ښوونځي څخه له راستنېدو وروسته به له دوی سره لوبې وکړي. 
پلار او مور یې لاسونه وخوځول او ویې خندل. سپوږمۍ او دهغې خور پر لار روان وو. 

د لمرراختو په رڼا کې (پښتو)
دا د یوې نجلۍ د ښوونځي د لومړي ورځې په هکله یوه کیسه ده. د هغې د لومړۍ ورځې په
سهار، هغه ډېره خوشحاله او هیجاني وه. هغه به د ښوونځي د چمتوالي لپاره هر څه په
یاد ولري؟ 
دا د دویمې سویې کتاب د هغو ماشومانو لپاره دی چې اشنا کلیمو باندې پوهیږي او نوې کلیمې
د نورو په مرسته لوستلی شي. 

